
TA’LIM TIZIMI BOSQICHLARIDA ALISHER NAVOIY HAYOTI VA IJODINI
O‘RGATISHDA FANLARARO INTEGRATSIYADAN FOYDALANISH

Annotatsiya: Maqolada ta’lim tizimi bosqichlarida Alisher Navoiyning hayoti va ijodini
o'rgatishda fanlararo integratsiyadan foydalanish usullari haqidagi fikrlar bayon etilgan bo'lib,
unda o‘quvchilar faolligini oshirishda tasviriy san’at, musiqa, axborot kommunikatsion
texnologiyalari materiallarini qo‘llash o‘rinlari ko‘rsatib berilgan.

Kalit so‘zlar: Alisher Navoiy, uzluksizlik, uzviylik, boshlang‘ich ta’lim, fanlararo
integratsiya, o‘quv rejasi, pedagogik texnologiya, “Soz va surat”, “Kichik guruhlarda ishlash”,
“Kim topqir?”, “Erkin yozish”.

Annotation: The article examines the use of interdisciplinary integration technologies in
teaching the life and work of Alisher Navoi at the stages of the education system, shows the use
of fine arts, music, information and communication technologies to increase the activity of
students.

Key words: Alisher Navoi, continuity, membership, primary education, interdisciplinary

integration, curriculum, pedagogical technology, "Word and picture”, "Work in small groups”,
"Who is inventive?", "Free writing".

Buyuklik va mangulikning betakror timsoli, yuksak iste’dod egasi, mutafakkir
shoir, olim, turkiy tilda shoh asarlar bitgan, birinchi Prezidentimiz [.A.Karimov: "Agar
bu ulug’ zotni avliyo desak, u avliyolarning avliyosi, mutafakkir desak,
mutafakkirlarning mutafakkiri, shoir desak, shoirlarning sultonidir” [2, 47], - deya
ta'riflagan bobomiz hazrat Mir Alisher Navoiy shaxsi, adabiy merosi ma’naviy
kamolotga erishish va o‘zlikni anglashda bebaho xazina vazifasini o‘tab kelmoqda.

Ana shu xazina sirlaridan bahramand bo‘lish, o‘zgalarni ham bahramand etish
biz, ulug bobomiz avlodlarining, mugaddas burchimizdir.

Yosh avlodni ana shu ibratli manbalardan bahramand etish oila, maktabgacha
ta’lim muassasalari, umumiy o‘rta ta’lim maktablaridan boshlansa, uzluksizligi va
uzviyligi ta’'minlansa, maqsadga muvofiq bo‘lar edi.

Ta'lim tizimida, jumladan, boshlang‘ich va yuqori sinflarda buyuk allomalar,
jumladan, Alisher Navoiy ijodini o‘rgatish - ulardagi beqiyos ma’naviy boylik, iste’dod,
mehnatsevarlik, xalgparvarlik, vatanparvarlik, fidoyilik, rostgo‘ylik, kamtarlik, himmat,
saxovat, g'‘amxo'rlik, adolatparvarlik kabi go‘zal fazilatlar bilan o‘quvchilarni
tanishtirish, ularda milliy iftixor, g'urur hislarini shakllantirish demakdir.

Darhagiqat, ulug’ ajdodlarimiz boy tarixini, adabiy merosini yosh avlodga
yetkazish biz, pedagoglarning ham asosiy burchimiz ekanligini chuqur his etgan holda,
uning tizimli - wuzluksizlik va uzviylik asosida o‘rgatilishini boshlang‘ich ta’lim
jarayonidanoq boshlash magsadga muvofiqligi va shundagina kutilgan natijalarning
samaradorligiga erishish mumkinligini alohida ta’kidlashni istar edik .

Ushbu muammoning yoritilishini umumiy o‘rta ta’lim maktablarining 3-, 4- sinf
“O'qish” darsliklari misolida kuzatadigan bo‘lsak, anchagina ijobiy natijalarga
erishilganligining guvohi bo‘lamiz.

Yuqorida ta’kidlangan darsliklarga Jaloliddin Manguberdi, Alisher Navoiy, Abu
Ali ibn Sino, Amir Temur, Zahiriddin Muhammad Bobur, Pahlavon Mahmud, Abu
Rayhon Beruniy kabi buyuk allomalar hayoti va ijodi haqidagi ma'lumotlarni hikoya
qiluvchi gator ibratli matnlarning kiritilganligi fikrimizning isbotidir. Xususan, 3-sinf
“O'qish” darsligidagi Mirkarim Osimning “Jaloliddin Manguberdi”, Oybekning “Bola
Alisher”’(Qissadan parcha), Mirkarim Osimning “Yosh hakim”, “lbn Sinoning
shogirdlari” rivoyati, Bo‘’riboy Ahmedovning “Elim deb, yurtim deb yashagan inson”,
“Sohibgiron Temur bobo” hikoyati, Abduqodir Hayitmetovning “Donolarning donosi”,
“Navoiyning do‘sti” rivoyati, Xayriddin Sultonning “Zahiriddin Muhammad
Bobur”(Asardan parcha), Mirzo Karimning “Sayilda”, Pirimqul Qodirovning “Bobur va
Humoyun”(Asardan parcha) asarlari; 4-sinf “O‘gish”darsligidagi Homidjon
Hamidovning “Pahlavon va shoir” hikoyasi, Oybekning “Alisherning yoshligi”’(Qissadan
parcha), “Sulton Mahmud va Beruniy” rivoyati, Xondamirning “Tanbeh” rivoyati,
Tursunboy Adashboyevning “Navoiy bobomlar” she’ri, “Hidi, tilimi va mazasidan”
rivoyatlari shular jumlasidandir.

O‘quv dasturlari, rejalarida yuqorida sanab o‘tilgan ibratli matnlarni izchil
o‘rgatish uchun alohida dars soatlari ajratilgan. Biz bu matnlarning o‘qitilishini 4-sinf
“O'qish” fani rejasiga kiritilgan “Alisherning yoshligi” mavzusini fanlararo
integratsiyasi texnologiyalari asosida o‘rgatish namunasida ko‘rsatib berishni lozim
topdik.

Bu mavzuni o‘rgatish uchun o‘quv rejasida 2 soat vaqt ajratilgan bo‘lib, uni
quyidagicha tagsimlash maqsadga muvofiq: matn ustida ishlash - 1soat, “Alisherning
yoshligi” parchasi hagida suhbat - 1soat.

1-rasm 2-rasm 3-rasm 4-rasm

Kichik guruh a’zolari rasmlarni quyidagicha nomladilar va tuzgan rejalari
asosida oz fikrlarini bayon etadilar:

1-rasm: Ustozga ta’zim 3-rasm: IkKki do‘st

- Ota nasihati - Alisherning eng yaqin do‘sti

- Maktabda - Do‘stga sadoqat

- Ustoz ishonchi - Husayn Boyqaroning kechirimi
2- rasm: Ijod ustida 4-rasm: Ajoyib jonivor

- Zukko bolalik - Ikki do'st

- [k xamsanavis - Ajoyib jonivor

- Ustozlar madhi - Eng zo‘r zaruriyat - maktabdir

528



“Kim topqir?” usulini amalga oshirishda kichik guruh a’zolariga 3-, 4- sinf
“O'qish” darslarida o‘rganilgan Alisher Navoiyning hayoti va ijodini yorituvchi
(Oybekning “Bola Alisher”(Qissadan parcha), Abduqodir Hayitmetovning “Donolarning
donosi”, “Navoiyning do‘sti” rivoyati, Oybekning “Alisherning yoshligi”(Qissadan
parcha) matnlaridan keltirilgan, o‘tilgan mavzularni takrorlash uchun xizmat qiladigan
quyidagi ko‘chirmalar qaysi qahramonlar nutqiga xos ekanligini eslash va ularni
izohlash topshiriladi:

“Domullo mo‘tabar odam. Hurmat ila salom berib, qo‘lini op!”, “Borakallo,
o‘qishga keldingizmi? Balli, o‘glim!”, “.. eti sizniki, suyagi bizniki”, “Alisher mullo
bo‘lg‘ay!”; “Tilga ixtiyorsiz - elga e’tiborsiz”, “Odami ersang demagil odami, Onikim
yo‘q xalq g‘amidin g‘ami”, “Haq yo‘lida kim senga bir harf o‘qitmish ranj ila, Aylamak
bo‘lmas ado oning haqgin yuz ganj ila”, “Bilmaganni so‘rab o‘rgangan olim”; “Shoir uni

» «“

juda yaxshi ko‘rar, o‘ziga qadrdon, sirdosh deb bilar ekan”, “.. ning gunoh ish qilib

» u

go‘yganini yetkazishibdi”, “... menga ham ... ga berilganidek kalta libos kiygizib, do‘stim
bilan birga ko‘cha aylantirsinlar”; “Qushlarni sayr eturmen, bir-biridan ko‘rkam...”,
“Qara, kabutarlar ragsin ko‘r!”, “O‘gil chakki emas, tiyrak, begona kozdan asrasin!”,
“Olim odam xor bo‘lmaydi”.

O‘quvchilarga o‘rganilgan matnlardan olgan taassurotlari va shaxsiy fikr (“Erkin
yozish” usuliga muvofiq)lariga asoslanib, “Ustoz otangdek ulug”, “Alisher Navoiyni
nima uchun e’zozlaymiz?”, “Chin do‘st”, “Tabiatni asraylik!” mavzularidan biri asosida
matn yaratishni uyga vazifa qilib topshiradi.

Umumiy o‘rta ta’lim maktabi 5-11-sinflarida Alisher Navoiyning hayoti va ijodini
izchillikda o‘rganish davom ettiriladi. Buning uchun o‘quv rejasida quyidagicha dars
soatlari ajratilgan: 5-sinfda “Hayratul-abror” dostonidan olingan “Egrilik va to‘grilik”
hikoyasi - 3 soat, 6-sinfda “Mahbubul qulub” dan parcha - 4 soat, 7-sinfda “Sab’ai
sayyor” dostonidan beshinchi iglim yo‘lidan keltirilgan musofir hikoyasi - 3 soat, 8-
sinfda ruboiy, tuyuq, g‘azallaridan namunalar- 4 soat, 9-sinfda “Farhod va Shirin”
dostoni - 10 soat, 10-sinfda shoir zamondoshlari xotirasida, lirikasi: g‘azal, ruboiy,
qit’alari tahlili - 6 soat, 11-sinfda hayoti va ijodi, “Saddi Iskandariy” dostoni - 4 soat.

Akademik litsey II, III semestrlarida: shoir hayoti va ijodi - 2 soat, lirikasi - 2
soat, epik asarlari - 2 soat, “Hayratul-abror” dostoni - 2 soat, “Farhod va Shirin”
dostoni - 2 soat, “Layli va Majnun” dostoni - 2 soat, “Sab’ai sayyor” dostoni - 2 soat,
“Saddi Iskandariy” dostoni - 2 soat.

Biz adabiy ta'lim jarayonida fanlararo integratsiya texnologiyalaridan
foydalanishdek keng qamrovli, qiziqarli masalani o‘rganishga doir izlanishlar olib
borayotganligimiz bois, Alisher Navoiyning hayoti va ijodini ta’lim bosqichlarining 5-
11-sinflarida o‘rgatish jarayonida ham tarix, tasviriy san’at, musiqa, tarixiy, badiiy
asarlardan yangi pedagogik texnologiyalar asosidagi “KEYS - STADI”, “Klaster”, “BBB”,
“Erkin yozish”, seminar, konferensiya, munozara, uchrashuv, kompleks, onlayn, video
dars kabi turlarining qo‘llanishida foydalanish kutilgan natijalarga erishish
imkoniyatini berayotganligining guvohi bo‘lmoqdamiz.

Shoir yashagan davr haqida gapirganda, kirish darslari, matn ustida ishlash,
adabiy asar tahlili, alohida timsol ustida ishlash, yakunlovchi mashg‘ulot jarayonlarida
O‘zbekiston tarixi materiallaridan, tarixiy, badiiy manbalar (Xondamirning “Makorimul
axloq”, Zayniddin Vosifiyning “Badoye’ul vaqoye”, Davlatshoh Samargandiyning
“Tazkiratush shuaro”, Oybekning “Navoiy”, Omon Muxtorning “Navoiy va rassom
Abulxayr” asarlari) va tasviriy san’at namunalaridan foydalanish, zamonaviy texnika

vositalari: axborot kommunikatsion texnologiyalari, videotasmalar, internet
xabarlariga murojaat etish o‘rinli bo‘ladi.

Lirik asarlari matni tahlilida, adabiy qgahramon ruhiy olamini ochishda ko‘proq
musiqgaga murojaat qilish maqsadga muvofiqdir.

Alisher Navoiy hayoti va ijodini o‘rganishga bag‘ishlangan sinfdan tashqari
tadbir (turli fan o'gituvchilari hamkorligidagi adabiyot haftaligi, adabiy kecha,
mushoira, uchrashuv, konferensiya, savol-javob) larni tashkil etish jarayonida
O‘zbekiston tarixi materiallaridan, tarixiy, badiiy manbaalar, tasviriy san’at va musiqa
asarlaridan uygun holda foydalanish, turli fan o‘qituvchilari hamkorligini yo‘lga
qo'yish samarali natijalar beradi.

Aniq dalillarga murojaat etsak: “El desa Navoiyni... (Hazrat Mir Alisher Navoiy
haqida rivoyatlar)” to‘plami [4, 160]ga kiritilgan “Alisher bilan bulbul”, “Nuqtaning
qudrati”, “Chumoli”, “Chodirga in qurgan qush”, "Yaxshidan bog‘ qoladi”, “Birni
kessang, onni ek”, “Dunyodagi eng yaxshi hidni keltiring”, “Kamtarlik” kabi
hikoyatlardan; Izzat Sultonning “Navoiyning qalb daftari” to‘plami [3, 376]ga kiritilgan
“Asl maktab”, “Ham shogird, ham ustod”, “Navoiy - binokor”, “So‘nggi onlar”; Aziz
Qayumovning “Alisher Navoiy” kitobi [5, 160]dagi “Taft shahridagi uchrashuv”, “She’r
bahsi”, “Umr yakuni”; “Ibratli hikoyatlar va xislatli hikmatlar” to‘plami [6, 520]dagi
“Alisher Navoiy hikmatlari”, “Qalbga malham o‘gitlar”, “Ikki hikmat ikki hikoyat”
bo‘limi hikoyalari kabi)dan tanlangan manbaalardan dars, darsdan tashqari tadbir
mavzusi, maqsadi, vazifasidan kelib chiqib, o‘rinli, me'yorida foydalanish kutilgan
natijalar uchun asos bo‘lib xizmat qilishi, mashg‘ulot, tadbirning qiziqarli, mazmunli,
samarali o‘tkazilishini ta’minlashi tabiiydir.

Kop yillik tajriba va kuzatishlarimizga asoslanib, quyidagi xulosalarni
aytishimiz mumkin: barcha ta’lim bosqichlari adabiyot darslarida Alisher Navoiy
hayoti va ijodini uzluksizlik va uzviylik asosida o‘rgatish jarayonida fanlararo
integratsiya texnologiyalaridan dars, darsdan tashqari tadbirlar jarayonida
foydalanish va bunda turli fan o‘qituvchilarining hamkorligini yo‘lga qo‘yish: barcha
ta’lim bosqichlari DTS larida ko‘rsatilgan zarur bilim, malaka va ko‘nikmalarni kengroq
egallashga yordam beradi; o‘rganilayotgan materiallarni to‘ligroq, chuqurroq
tushunishga ko‘maklashadi; o‘ylashga, fikrlashga, ijodiy ishlashga undaydi; darsning
sifat va samaradorligini ta’'minlaydi, og‘zaki va yozma nutqni o‘stiradi, mustaqil-ijodiy
ishlash  malakalarini rivojlantiradi; o‘quvchilarning bilimlarini  boyitadi,
izchillashtiradi, umumlashtiradi; tafakkurini, tasavvurini, dunyoqarashini
rivojlantiradi, qizigishlarini orttiradi; ma’naviy dunyoqarashini kengaytiradi, san’atga,
Vatanga muhabbat hislarini tarbiyalaydi; adabiyotga, hayotga qiziqishlarini, buyuk
allomalar, xususan, ulug’ bobomiz Alisher Navoiy shaxsiga hurmat va taqlidlarini
oshiradi; vatanparvarlik, insonparvarlik, milliy an’ana va qadriyatlarimizga hurmat,
iftixor ruhida tarbiyalashga xizmat qiladi.

“LISON UT-TAYR” DOSTONINING AYRIM MORFEMIK
XUSUSIYATLARI TAHLILI

Jumabek Tashenev nomli universiteti o‘quvchisi,
abu_ 98 14@mail.ru

Ubaydullayeva Sevinch

Annotatsiya. Ushbu maqolada Alisher Navoiyning “Lison ut-tayr” asari o‘rganish obyekti
sifatida tanlanib, ishdan ko‘zlangan asosiy magqsad asar tilini morfemik sathda tahlil qilishga
qaratilgan. Shuningdek, so‘z yasovchi affikslarning joylashuv o‘rniga ko‘ra turlari, yasalish
usullari, morfemik antonimlik, omonimlik, sinonimlik haqida so‘z yuritilib, asardan keltirilgan
misollar bilan asoslab berilgan.

Kalit so‘zlar: “Lisonut-tayr”, affiks, suffiks, prefiks, infiks, affiksatsiya, kompozitsiyaq,
morfemik omonimlik, morfemik sinonimlik, morfemik antonimlik.

Annotation. In this article, AlisherNavoi’s work “Lisonut-tayr” was chosen as the object
of study, and the main goal of the work was to analyze the language of the work at the
morphemic level. Also, the types of word-forming affixes according to their location, methods of
formation, morphemic antonymy, homonymy, synonymy are discussed, and examples from the
work are given.

Keywords: Lisonut-tayr”, affix, suffix, prefix, infix, affixation, composition, morphemic
homonymy, morphemic synonymy, morphemic antonymy.

Alisher Navoiy asarlari tilini lingvistik jihatdan tahlil qilish, sathlararo
pog‘onaviy munosabatlarini o‘rganish ilmiy dolzarbligini yo‘qotmaydigan va ko‘plab
tilshunoslarni bu mavzu doirasida mulohazalar olib borishga undaydigan lingvistik
organish  obyektlaridan  biridir. Navoiy asarlarining morfemik tahlili,
go‘shimchalarning sinonimik, antonimik, omonimik munosabatlari, suffiks, infiks,
prefiks holatida asosga boglanish o‘rinlarini quyida “Lison ut-tayr” asari misolida
ko‘rib o‘tamiz.

XIX asrning ikkinchi yarmida tilshunoslikda qiyosiy-tarixiy metodga
asoslanishning ommalashishi natijasida tillardagi ko‘pgina grammatik xususiyatlarni

